
IRITZIA

Antzar-jokoa
INAKI SEGUROLA

ORA]NDIK Jende
askotxo omen da hautes-jo-
koetan bere irudipenak hus-
tutzera joaten dena. Ez da mi-
restekoa: «gizon bat, boto
bat» asmatu zutenetik. boto-
hundeetan aurkitzen du gizonak (emakumea
barne dela) gizonki portatzeko eta gizonago
sentitzeko egokiera.

Ikustekoa izaten da nola biltzen dituen hau-
tes-fede gartsu batek guztiak batera, itxuraz
bederen hagitz desberdinak diruditen giza-kla-
seak: gotzaiak eta ateoak. exekutiboak eta ko-
mun-garbitzaileak, militarrak eta intsumituak,
putak eta mojak... Botokunde egunez guztiak
elkar harturik abratzen dira zirriztu berdinekiko
ontzi berdinetan beren paperezko esperantzak
uztera. Egun horietan denak arduragabe eta
pasota bihurtzen dira, etsipenak hartzen ditu eta
jakinaren gamean joaten dira alfer-lanera: gure
artean beti esan izan da «botoa bota» egiten
dela, eta bota, umeak ere badaki hori, gehienean
gauza zikinak. deustako ez direnak edo alferrik
galduak egiten dira.

Eskoletako matematikak ere badu jolas ho-
netan parterik: ‘1 bider 1.000°, 1.000 zela era-
kutsi ziguten. baina oraindik ez zaigu esplikatu
zergatik ez den |, gauza bat mila bider edo mila
buruk esanda ere beti izango baita bat eta bera.
galai penatuak bere maite ezin-ukanari mila
bider eskaini zion bihotz hura bakarra zen be-
zalaxe, tristea eta hautsia ez-ezik. Besterik esan
izan du beti herriaren matematikak: «batek
mila balio eta milak batere ez».

Azpeitiko Elizalde zenaren bertso-puxka
hau da berriz polita: «alkarrengana inguratuta/
egin ditzagun batzarrak,/ geuk nai degunak izan
ditzagun/ geu giyatzeko antzarrak». Antzar-
jokoa, beraz, baina garbiketarik gabea: antzar
horiek. azken aldian gure festetan burugabe-
tzen dituztenak bezala, antzar hilak baitira

Euskara bere bidetik

Irakurri dugu joan den asteko
‘Herna-n’ Euskaltzaindiaren
ageria: bai-eta erakunde hau bil-
du dela aste oso baiez Leioan.
Bilbotik haratxago. hemendik
berrehun kilometretan.

Hor agertu da, argi eta garbi,
badela Euskara bat, idazgarria,
denek ulertzen edo konprenizen
ahal dutena, orain denetan onar-
tuta dena. pasatuak pasatu. nahiz.
denbora berean. bere lurreko Xu-
bero, Bizkaia ala Behorlegiko
mintzaiaren abileziak eta fine-
ziak errespetatzen dituen. gain-
gainetik.

Hots, bata dela bere mintzairan
Euskal-Herria eta, denbora be-
rean, bere desbardintasunez
aberatsa!

Ba, baina norat urruntzen ote
naizan ni ene ameskeriekin. erra-
nen dit goragogo xaharrak. gure
auzoko haurrek euskara ez bada-
kite.

hEMEROTEKA

Egia! Gauden lur huntan gu
ere, eta ez aingeruetan. Deusik ¢/
lukete balio ixtudio guziek. guic
etxeratzen ez balire.

Baina preseski! Gibelka ari di-
ren haur eta familia batzuen al-
dean. hor baitira ordean hainbeste
euskal ikastegi. buraso. erakasle.
apez eta bertsulari. su berri baten
harrotzen eta zabaltzen ari dire-
nak!

EMILE LARRE

@Llaitza

Ez gaitezen engaina

Eztabaida. egun, bizi-bizia da.
Aste honetan Michel Intxauspek
erregio berri bat sortzeari buruz
posta bidez bidalitako galdeketa
jasoko dugu. Horrek bere baitan
Pirinio Garaiak eta Pirinio Atlan-
tiarrak hartuko lituzke eta, ondo-
ren, hiru departamendutan zati-
tuko litzateke: Bigorra, Biarno
eta Euskal Herria.

Leize handi bat dago gu eta

Framtzian, NN mendean lchendahari segituho ducla esan du

IDIGORAS Y PACHI / EL MUNDO

Intxausperen  erreibindikazioa-
ren artean. Ihardetsiko digute ho-
be dela egitura deszentralizatu
bat izatea egitura zentralista bat
izatea baino. Jakina. Baina ez du-
gu begien bistatik galtzen des-
zentralizazioak ez dituela buru-

Jabetasunerako ateak irekitzen.

Departamendua ez da bitarte-
ko egitura bat. Erraztasun admi-
nistratibo bat da, batere interes

politikorik ez duena. Gure errei-
bindikazioa guztiz bestelakoa da.
Gure herriaren etorkizuna eraiki-
tzeko ari gara lanean. Erabakitze-
ko eskubide oro ukatu zaion herri
batek ez du botere administrati-
boaren zenbait prerrogatibaren
desplazamendu funtzionala soi-
lik eskatzen, dagokion botere po-
litikoaren egitura aldatzea baizik.

SAR HITZA

Berbertarrak
TXILLARDEGIE

wi, EuskaLounen
. asaba zaharren bilaketan, ja-
kina denez. bi joera nagusi
cgon dira, Mulizo batean,
Kaukaso-zaleak daude, no-
lazpait esateko, Lafon euska-
lartaren bidetik. eta Kintana-ganaino. Bigarren
multzoan. berriz. Maghreb-zaleak daude, To-
var-en bidetik; eta hauen ustez gure arbasoak
nolazpait berbertarren ahaideak izan daitezke.
Mitxelena, bidenabar, ez zetorren bat hauekin
ez haiekin: dato-eskasiaren aurrean, isiltzea
onena.

Hots. aste hauetan Kabylia Nagusian gertatu
direnak ikusita, kulturaz besterik ez bada ere,
arreta handiagoaz jarraitu behar bide genituzke
euskaldunok berbertarren gorabehera larriak.

Maghreb-eko mendialdeetan *betidanik’
zeuden berbertarrak, arabiarren etorrera jende-
tsua dela-eta, itota gertatu ziren beren herrian.
Egun % 20 besterik ez dira Marokkon (5 mi-
lioi), eta % 12 besterik ez Algerian (3 milioi).
Hizkuntza 5 dialekto nagusitan banatuta dago.

Berbertar kantari abertzaleak oso modan
jarri dira; besterik ezean. kantaldi bidez ager-
tzen baita Kabylian Algeria batu eta arabiarra-
ren kontrako mezua.

Hori dela-ta. sekulako ospea hartu du Matub
Lunes kantariak. Eta islamiar arabizaleek
‘abisu” bat eman nahi izan diote. Joan den irai-
laren 25ean, Kabylia-ko hiriburua den Tizi-
Uzu-ko kafetegi batean zegoelarik, ‘mudjahin-
ez osatutako komando batek (‘Islamiar Talde
Armatua’ izenekoak), bertan bahitu du: eta
*Jainkoaren etsaitzat” salatuz, izkutatu egin du.

Urriaren 9an. 100.000 berbertar irten dira
kalera. Helburua bikoitza zen: a) Matub Lunes
kantariaren askapena; b) berbertarren herri-es
kubideekiko errespetua. Biharamonean. eta
Tizi-Uzun bertan, askatua izan da kantaria.

Kabyliako hiritarrak ez baitira marokkiar eta
ez algeriarrak, berbertarrak baizik.

Hau ere, zoritxarrez, 0so nekez sartuko da
Estatu-zaleen buruetan. Geroak erranen!

IT7ENDARTAR]

Ramon estimatua

Duela egun guti ikusi zintudan Bilbondo
aldean. Pannel batetan zinen, osto ferde ba-
rreiatu batzuren pean eta ortze urdinkara gi-
belean galdua; tipierazien zaituzten bizkar-
zain eta president espainiarraren gabe. Finean,
heldurik-eta zure akmera, irudi zenuen iltkia
zinela txakolindegi batetatik, non zure akol-
ytismoaren  zilbor-hestea, Mikel Laboak
dioen bezala, eten berri zenuen. Zeurez zebil-
tzan. Hain zintudan hurbil, hain erakutsian eta
agerian, hain irudi zenuen. zure pozaren kon-
tzatzekotz. SU]i\Slﬂlﬂ’ﬂ] emana non zuganaino
heldu nintzen.

Hitz funtzional eta rhetorikoentzat astitik
gabe, galdetu zenidan: «Izan al ninteke lehen-
dakari?». Ni zur. Zaratamoko udal barrutian
baikigen eta ez Delphoi aldean. Lehen aldi-
kotz ikusi zintudan hain fermuki sokratiko,
ezen arrapostu nizun: «Halaxe da, izanen za-
ra». Ez dio axola handirik, honelako arrapos-
tuarekin hautsi izanak gizon zuhurraren lehen
premisa, nehoiz ez baiezta ez uka ezer. Baina
ezinbestekoa ene erantzuna. zure barmaren
frankia eta lainotasunaren aurrean. Geroz. on-
gi asea iragarpenaz. persuadiizeko talaira bi-
hurtu, cromlech-pannelera.

Ni Bilbondotik etorri nintzen Bilbobarnera,
gehienetan barnetegia baino okerrago baita.

Eta horra nire gogoan zimikoak. Enganatu
eginote dut gizon hau? Ez. Zintzoki ez. Baina,
Pitiarekin ere hala gertatzen zenez, ezin eman
izan nizun argibide, kondizio edo esplikazio
estrategikorik zeri jarraiki.

Lehendakari izan zintezke. baldin eta Es-
painia diozun hartan Europa badiozu. Espai-
nia, hemengo pertsona askorentzat. entrepresa
ahortu eta obsoletoa da. beste askorentzat. be-
rriz, etengabeko mehatxua. zeinetarik deses-
peratuki aldegin nahi duten.

Lehendakari izan zintezke. baldin eta. lotsa
guztiz. espainiar direnei ez badiezi *Espainia
projektua’ deitzen. Espainia ez baita projekiu
baizik realitate, nazio. eta posi-nazio. bere
lege, grina txar eta onez. hartan zuk deus guti
egin zenezakeelarik.

Lehendakari izan zintezke. baldin eta ‘Eu-
ropa projektua’ amets itzarrietan bazenerabil
eta haren alde makur bazintez.

Lehendakari izan zintezke, baldin eta ‘Eu-
ropa projektua’ joka bazeneza ‘Euskal Herria
projektoarekin’, berau ere ez baita realitate
baizik posibilitate, bere alegiazko buruzagiek
behin eta berriz ostikatua. alferrikaldua. Biak,
bai Europa bai Euskal Herria. dira posibilitate,
eta hortxe da. posibilitatean eta beronen gai-
nean, non agi eta ari zintezkeen, eta ez pOSi‘
bilitate materializatuetan. post-posibilitatee-
tan. Segur. aurkituko duzu pertsonarik asko

parte hartu nahi duenik kultur eta giza projektu

bikotz hortan, finean, bat baino ez baita.
Lehendakari izan zintezke, baldin eta sar

bazintez Konstituzio europearraren alde, non

europear (eta nonahiko) oro maila bereanegon

ledin. eta non gizabanako bakoitzak ukan
lezan nazionalitate bikotz hori: ethnikoa (...)
eta kulturala (europear).

Lehendakari izan zintezke, baldin eta ezar
bazeneza eskoletan nazio europearraren his-
toria eta suntsi bazenitza. antieuropeista eta
separatista izatearren, erregexka franko. visi-
gotho... eta hauetaiko askazia ororen histo-
riaxka guztiak. Halaari bazintez. izan zintezke
bizkarzain gabeko lehendakari. ez oso nazio-
nalista. Izan zintezke lehendakari, oso nazio-
nalista ez den nazio honen, egia esanik. lehen-
dakaritza handirik behar ez duen nazio honen.

Ikusirik-eta ingurua, ez dukezu hain zail,
nehor ez baita ari leku hortara heltzekotz uka-
bilka. Guztiek so dagite aurrera, dagoenera.
hau da, aintzinera. Baina ordea, etorkizuna ez
dago begi aurrean, baina haietarik distantzia
guti-gutira. irudimen eta gogoan. Izan dut zu
euskaraz mintzaizen enizuteko aukera. Eta,
bai bitxia, besterik zara. Ramon estimatua. ni
ez naiz Pitia, ni ez naiz nor. Gnothi seauton.

MANU ERZILLA
Bilbo

GCATATARRITA

Hauteskundeak
EAEn

Onera egingo du
bihartik bizitzak
politikoek hala
esan dute behintzat
sarraila guztientzat
badituzte giltzak
kito gizarte honen
ezin eta gaitzak

ez baditu haizeak
eramaten hitzak

